
HUICTAIN

Bien paindre sceut qui feit amour aveugle

Enfant, archier, pasle, maigre, volaige,

Car en tirant ses amans il aveugle,

Et plus que enfans les fai¢ct molz de couraige,

Pasles par cure, et maigres par grand raige,

Plus inconstant que Pamphile au desert,

Donc, o lecteur, celluy n’est pas bien saige

Qui pour aimer est de son sens desert.
SOUFFRIR SE OUFFRIR.®

MADAME EGINE MINERVE AUX NOBLES DAMES AMOUREUSES
Gardez vous bien du Sainct Amour offendre,

Lequel n’est pas comme on le painct, aveugle :

Sinon en tant que les Cruelz aveugle,

Qui n’ont le cueur entier, piteux, et tendre.

Le voila ja tout prest de son arc tendre

Contre qui n'ayme usant du malefice

De Cruaulté : doncques au sainct service

D’amour vueillez de bon vouloir entendre.®

ceste dame fust I'une de celles, qui an aage et valleur les aultres excedoit, par
ainsi elle estant conjoincte en mariage avecques son convenable party se reputoit la
plus heureuse de son temps, mais comme sont communement variables les disposi-
tions de fortune, elle suyvant la vergoigneuse lasgivité, et regectant I'honneur voire
fourvoyée de la droicte amour de son vaillant mary avecque ung estrange homme
nommé Pamphille fut surprinse d’amour. (p.427)

Et ta insensée amour et bruslante fantasie te devroient desja souffire, ou du tout
consommer. Car selon le long temps que en tes plaisirs tu as eu abundante
jouyssance, contenter tu te devrois. Speciallement que pour toy estre liée au lien de
mariage, tu ne devrois appeter de estre une esclave de tes desirs, mesmement en es-
tranges terres.(pp.471-472)

Car alors comme hors du sens je disoys ce qu’il me sembloit, et & ceste heure que
je congois entierement la raison, verité et conscience m’obligent de te oster hors de
chemin, que tu ne puisses estre trompée de ce tyrant et cruel amour, non
seullement toy, mais tous ceulx qui le veullent ensuyvre, et ne croy qu’'en ce temps

la je te disoye autre chose, sinon ce qui estoit en ma volunté. Car non moins que
toy mesme je le croioye, pour estre aussi bien trompé d’icelluy amour que toy
mesme. Et toutesfoys (ja comme tu me disoys qu’il n’y amour 14 ot il n'y a point
d’affection) juste sentence s’en doibt prendre. (...) Par ainsi notre amour ne
debvoit estre perpetuelle, ains devroit avoir fin, (...) Toutesfoys j'ayme mieulx
souffrir et endurer en m’efforceant contre les flammes d’amours, qui sont
abregement de vie et d’honneur, que d’accomplir ta volunté. (p.466)

Combien que souffisamment, cheres et amoureuses compaignes, par madame
Andromeda vous avez entendu et congneu que non seullement il n’appartient, et
n’est honneste aux jeunes femmes, mais ne aussi assez prudentement besoigné de
recalcitrer au [x] premiers mouvemens de I’Amour vainqueur des Dieux et des
hommes, et que par la deduction de ses raisonnables, apparents et vrays propos
elle a playnement (comme je cuiyde) l'opinion heretique de madame Cebille
confondue : neantmoins, puisque nous sumes venues en nostre renc d’interposer
quelle chose sur ce nous en sentons, liberement sans craincte avoir des malle[s]
mesdisances des iniques ennemis d’Amour devant vostre noble consistoire, je
diray a deux motz par ung petit compte advenu mesme en ceste ville qu’il n'est
seurement faict, ny de bon sens de rejecter improbement ceulx qui de tout leur
cueur nous ayment par le vouloir et commandement du Sainct Amour. (pp.157-158)

Mais je cercheray mille morz pour payer une si doubteuses vie, & celle fin que
plusieurs foys je meure, et plusieurs foys je me puisse venger de toy, et que mes
faultes, qui ont donné maulvais exemple, et mes peines, et tourments, leur solent
pour mirouer. Et pource que il est necessaire de chercher remede pour satsifaire 8 mon
mary, d’aultre plus aigu cousteau, que pour Pamphile, je veulx executer, et & cause
de I'adultere je delibere pugnir mon crime et offence par les plus cruelz bourreaulx
que me sera possible. (p.474)

et apres ainsi estre mise toute nue, monstrerent & Pamphile, comment sa
descongnoyssance 'avoit mise et muée, de ce qu’elle souloit estre. Et je dis en
verité que (selon que par veue j’'ay peu congnoistre) ce estoit la mort, ou ses
effectz sembloit, et plus horrible que les raiges infernalles se monstroit de telle
sorte. De autant qu'elle me sembloit en sa vie gracieuse et allegre, d’autant plus
elle me donnoit de peine & ceste heure 1&4 & la veoir, dont je ne scay que dire, car
en toute ma vie je ne scauroye suffire & racompter ce que de sa figure
m’apparoissoit. Et apres qu’elle eut donné a congnoistre & Pamphile combien
amour d’elle estoit envers luy, et ayant passé par tant de mondes pour son
amour, et combien elle souffroit pour luy, a celle fin qu'il recordast s’il souffroit la

moytié de ce que sa cruaulté meritoit, en especial pource que la desesperée mort de
Flamette estoit condampnée aux peines infernalles & tousjourmais, et Pamphile
payoit sa penitence en ceste briefve vie mondaine, pour laquelle amour il a eu ce
que d’amours se merite, et au besoing n'a voulu avoir pitié d’elle, que au moins il
voulust prendre pitié, laquelle certes il avoit grande comme pour certain j'apperceuz
en luy l'avoir telle que ung bon cueur pitoyable doibt avoir. (pp.506-507)

Ceste cy par son orgueil et cruaulté m’a conduict en I'aymant a ceste malheuretg,
que par impatience je m’ostay la vie cruellement me transpercant le cueur de la
mesme espée que je tiens. Dont me convint descendre aux enfers, ol le juste juge
Minos prenant douleur de ma desaventure, commanda & la Parque Antropos de
tost rompre le dernier fil de ma cruelle amye. Cella faict, la cause d’entre nous
deux jugée, fut conclut et arresté par arrest que a jamais je la poursuyvroie ca sus
en ce monde comme ennemy pour la deffaire, et luy arraicher ce cruel cueur hors
du ventre : et qu’elle & tousjours demeureroit en celle peyne en mourant de mille
mors, comme celle qui avoit indigné les hautes puisssances d’Amour en se
resjouyssant de mon trespas avancé. (pp.187-188)

Par ce moyen obtint Nastagio de ses doulces amours la jouissance. (p.191)

Le plus souvent nous sommes par le vouloir et choix de noz parens joinctes par
'adamantin lien de mariage a vieillars chanuz qui ont ja ung pied en la fosse : et
avec ses coprs de glace non(sic) [nous] sommes contrainctes user noz malheureux
ans, en quelle peyne dieu le scait. Dont n’est de merveille si noz beaultes descheent
plus tost que ne faict la tendre rosée de may:et si au matin nous levant d’emprés ces
beaulx et elegans maris, c’est & scavoir noz faict on si mauvais veoir. Combien que
encores la chose seroit tollerable s’ils avoient tant soit peu de vigueur en leurs
debiles corps comme de satisfaire sinon en tout, aul moins en partie a cella, on gist
tout le bien de ceste mienne passante jeunesse. Et non sans cause s’en complainct
une noble, excellente et jeune Dame en ceste sorte: (pp.167-168)

Si advint, cheres et amouruses Dames, que la pouvre mal advisée consuma la
pluspart de ses florissants jours, et que sa verdoiante jeunesse fut, ne scay com-
ment, certes plus que pouvrement et malheureusement despendue, sans considerer
que la chose plus heureuse et aymable de ce monde, c’est de convenir en esgualité
d’amour adolescente ? (p.159)

La jeune fille dés sa naissance fut delicieusement avec grande solicitude nourrie
de ses parens, et enseignée en toz genres d’estude feminin: de maniere qu’en bien
dire elle surpassoit Hortensia romaine, en poesie la noyrette Sapho, en bien chanter
et jouer du leuth le filz d’Apollo et les Sereines, a basler et dancer Hebe la jeune
fille de Juno. Aussi s’il eust convenu dresser une contention de tiltre et besoigner
del’ esguylle, ja n'eust elle esté vaincu, ne receu la peyne de I'arrogante Arachnes.
(p.158)

Toutesfoys ayant secouru tempestueuse fortune, et comme bon et expert marinier
en la naufrageuse mer d’amour, et eschapé que fus d’icelle vous ay bien voulu
communiquer ce present livret, tant pour estre la matiere semblable & mon propos,
que aussi par plus prouvée histoire vous enseigner a cauteleusement aymer, qui n’a
aymé, et saigement desaymer, qui es lacs de ce cruel tyrant amour est entreprins.
(p.425)

Etude sur les Comptes amoureux (3)

KAJI Yoshihiro

Nous avons examiné le théme de 'amour dans les Comptes amoureux ou plutot
dans la Punition de I’Amour contempné en le comparant avec celui dans la
Deéplourable fin de Flamecte, traduction par Maurice Scéve de Grimalte y Gradissa
de Juan de Flores. Ce choix est justifié par la ressemblance des noms de 'auteur,
Juan de Flores et Jeanne Flore, par le fait que ces deux ceuvres ont été publiées
par les deux mémes imprimeurs, et enfin et surtout par les deux huitains placés au
début de chaque ceuvre.

